
PJESA E PARE






Ideja pér té hedhur kéto shénime mé
ka lindur né rrethana disi té vecanta, kur
as e mendoja e as déshiroja té shkruaja
pérséri. Nga fillimi i vitit 2018, né muajin
janar dhe, mé pas, né shkurt, iu nénshtrova
dy operacioneve radhazi pér shkak té njé
sémundjeje té€ réndé. Nuk dua té zgjatem
kétu me hollésirat e s€émundjes, por mbaj
mend turbull dicka: njé nga miqté e mi,
gjaté njé vizite g€ meé béri né spital, i nxitur
ndoshta nga cfaré ishte théné ato dité pér
gjendjen time, mé sugjeroi qé€ sapo ta merrja
veten, té shkruaja pérjetimet e mia. Eshté
vértet e cuditshme pérse ky sugjerim mé
kujtohet miré dhe nuk e mbaj mend fare se
kush ma béri.

Lodra té vetédijes dhe té pavetédijes,
them tani, né kufijt¢ ku kéto takohen,
ndérfuten te njéra-tjetra. Kur nuk e kupton
se ku je, né cilén boté, pér t€ mos théné kur

nuk e kupton miréfilli nése je gjallé, apo i
vdekur. Ndryshe nuk mund ta shpjegoj
pérse, né ekranin e trurit, si refleks i asaj
bisede, zuné t€ mé shfageshin skena té njé
nate té errét kur uragani “Sandy”, ndér mé
shkatérrimtarét qé ka goditur ndonjéheré
gadishullin “Rockaway Beach” né Queens
té Nju-Jdorkut, nga fundi i tetorit té€ vitit
2012, u vérsul me térbim, duke mbjellé
vdekje, disa dhjetéra té vraré nén rrénojat
e shtépive dhe déme té tjera materiale té
pallogaritshme.

Né gjendjen kur vetédija dhe pavetédija
kurdisin ¢’té duan, dola nga nata e errét, u
vendosa tek e nesérmja, dhe e nesérmja m’u
shfaq me njé anije té rrémbyer nga furia e
pérbindshme e erés dhe ujérave, e flakur
si njé cingél nga bregu i Ogeanit Atlantik,
né mesin e njé rruge automobilistike, qé
pérshkonte njé gendér té vogél t€ banuar.
Ideja e kétyre shénimeve pluskoi brenda
meje kur pérpigesha té zgjidhja njé enigmé
gé po mé mundonte: kur dhe kush mé kishte
sugjeruar té shkruaja pérjetimet e mia té
asaj nate té frikshme té uraganit “Sandy”?

Sigurisht, thashé me vete né njé cast
kthjellimi té atyre ditéve, nése uné vértet do
té béhem pér té shkruar, si mé sugjerojné

miqté e mi, mé€ shumé njé déshiré e tyre, kjo
pér té mé dhéné zemér, sesa njé mundési
reale, pra nése do té ndodhte gé uné té
ulesha sérish prané tryezés sé punés, do té
zgjidhja té pérmbushja pa ngurrimin mé té
vogél sugjerimin lidhur me pérjetimet e mia
pér uraganin “Sandy”.

Uné nuk e besoja se njé cast i tillé do
té vinte. Pér mé tepér, si¢c e vura né dukje,
nuk kisha mé asnjé déshiré té shkruaja.
Mirépo té shkruarit doli se ishte pér mua njé
sémundje shumé mé e forté, sesa ajo nga e
cila sapo kisha shpétuar mrekullisht. Njé
sémundje nga e cila nuk gjen dot shérim.
Dhe mbérriti dita qé€ iu drejtova tryezés sé
punés. Pér té gené i sakté, prej kohésh, qysh
pérpara se t'u nénshtrohesha operacioneve,
uné nuk mbyllesha mé né mjedisin tim té
parapélqyer, njéfaré studioje, ku gjendet
edhe tryeza ime e punés. Prej kohésh punoja
né prani té Lilit, bashkéshortes sime, né
dhomén, ku rrinim zakonisht, ku prisnim
ndonjé vizitor, njéherazi e pérdornim edhe
si dhomé ngrénieje. Mjeti i punés: njé laptop
“Samsung”.

Kur mé né fund u ktheva né shtépi pas
nja shtaté-tet€é muajsh mungese, né fillim
né spital, pastaj né vilén e mikut tim Julien

Roche (Zhylien Rosh), m’'u desh njéfaré
kohe té mésohesha me gjithcka, edhe me
laptopin, ti rifitoja shprehité e dikurshme.
Sado ngathtésisht, kéto i rifitova. Por, ajo qé
ia vlen té nénvizoj me kété rast, éshté se né
laptop, pashmangshém gjeta njé roman té
filluar, t€ mbetur né mes té rrugés pér shkak
té sémundjes. E kam fjalén pér romanin me
titull “Génjeshtaré té vegjél”. Nuk ia kisha
zéné€ me gojé askujt. Edhe pas kthimit né
shtépi nuk ia zura me gojé askujt. Ai po mé
dukej si njé genie e braktisur nga uné veté.
U ndjeva borxhli ndaj tij. Dhe e vendosa,
nuk do té merresha me asgjé tjetér pa u
shlyer me kété€ genie té braktisur. Késhtu
ndodhi qé pér disa muaj u mora me romanin
“Génjeshtaré té vegjél”, derisa mbérriti casti
kur teksti u mbyll me fjalén “FUND”. (6
mars, 2019)

Atéheré mbeta bosh, u pérpiva nga
vuajtja e té genét bosh. Né até zbrazéti,
brenda meje u zgjua vetvetiu ideja e kllapisé
sime né spital. Tashmé, jo thjesht pér té
hedhur pérjetimet nga uragani “Sandy”, por
pér dicka gé shkonte pértej tyre. “Kapitulli i
Amerikés”, do ta quaja.

2.

Pér heré té paré kam shkuar né SHBA,
né New York (tash e tutje do ta shkruaj
Nju-Jork), te fémijét e mi, né korrik té vitit
2002. Njé vit mé paré atje kishte gené Lili,
né periudhén e verés. Fill pas kthimit té saj
prej andej, ndodhi tragjedia e 11 shtatorit.

Né até kohé, uné kisha ende njé pérfytyrim
naiv - nuk gjej cilésim mé té pérshtatshém
- pér Amerikén, dua té them SHBA-né.
Kisha gjithashtu njé pérfytyrim po aq naiv
pér Europén. (E duam Shqipériné si gjithé
Europa!) SHBA-ja dhe Europa né syté e mi
pérfagésonin njé boté té vetme, Peréndimin.
Por, nése né kété pérfytyrim nuk kishte asgjé
té gabuar, bindja e rrénjosur brenda meje,
gjaté dekadave té diktaturés, se kjo ishte
njé boté ideale, ku mbretéronin miréqenia,
harmonia etj. etj., ishte pa dyshim e gabuar.
Njé naivitet, me té€ cilin sot do té zbaviteshin
edhe adoleshentét.

Vitrina e Peréndimit pér ne shgqiptarét,
ndér geniet mé té shtypura e mé té izoluara té
rruzullit, ishin vecanérisht kanalet televizive
italiane. Televizorét ende nuk kishin hyré
né pérdorimin e pérditshém dhe familjet,
gé kishin njé aparat té tillé, numéroheshin
me gishtat e dorés. Mé té rrallé ndodhte qé
dikujt t’i vinte ndonjé televizor nga jashté.
Mé kujtohet se si njé mikut tim té fémijérisé
i mbérriti njé televizor nga njé i aférm né
Ameriké, dhe shtépia e tij u kthye me plot
kuptimin e fjalés né kinema. Ai banonte né
njé shtépi pérdhese me oborr. Mbrémjeve
e nxirrte televizorin jashté dhe oborri
mbushej plot e pérplot me shoké e miq, qé
rrinin atje deri né orét e vona, duke ndjekur
programet. Pérgjithésisht kjo ndodhte né
té gjitha ato familje qé kishin njé televizor,
pavarésisht se ku jetonin, né njé shtépi me
oborr apo né ndonjé apartament.

Deri atéheré valét televizive té kanaleve
italiane, transmetoheshinngaantenateDajtit
posacérisht pér njé rreth tepér té ngushté né
sferat mé té larta té nomenklaturés. Duket,
pér shkak té ndonjé “dekonspirimi” nga
njerézit e tyre, ato zuné té€ kapeshin edhe
“poshté”, dhe regjimi pér cudi nuk e vlerésoi
menjéheré rrezikun. Me shtimin e shpejté té

numrit té televizoréve né pérdorimin masiv,
si nevojé e propagandés sé dités, shkujdesja
e regjimit nuk vazhdoi gjaté, mamutét e
diktaturés reaguan, transmetimet nga Dajti
u ndérprené. Kjo éshté njé temé jashté
synimit té kétyre shénimeve, por, lidhur
me kété, nuk mund té rri pa kujtuar njé
episod gesharak. S’dihet sesi edhe pasi u
ndérprené sinjalet e Dajtit, pér njéfaré kohe
kéto vazhduan té€ l€shoheshin mbrémjeve,
né orén njézet, me sa mbaj mend, dhe ne
mund té shihnim té famshmen “Telegiornale”
né Rai 1, domethéné emisionin e lajmeve.
Sapo mbaronin lajmet, ndérpritej edhe
sinjali. Sinjali ndérpritej menjéheré edhe
né njé rast tjetér... kur né ekran shfaqej
figura e Papés! Njé nga idiotésité mé té
papérfytyrueshme té censurés sé regjimit.
Derisa edhe transmetimi i emisionit té
lajmeve u vlerésua i rrezikshém dhe u
ndérpre.

Thashé se vitrina e Peréndimit pér ne
shqiptarét kané gené sidomos kanalet
televizive italiane. C’¢shté e vérteta, njé
vitriné  sugjestionuese, marramendése,
plot drita etj. etj. Me kété shpjegohet qé
ballafagimet e para té shqiptaréve me
Peréndimin, falé pérfytyrimeve plot iluzione

té gabuara, té krijuara ndér vite pér njé boté
gé€ ata e njihnin vetém nga ekranii televizorit,
kané gené dramatike, mjafton té kujtojmé
eksodet e fillimit té viteve 90, té shekullit té
kaluar drejt Italis€. Pa dyshim, Peréndimi
ishte dhe éshté njé boté me vite drité larg
botés mjerane ku jetonim e jetojmé ne, kjo
éshté njé ndér arsyet e shumta, qé edhe sot e
késaj dite prirja pér té braktisur vendin, pér
té marré arratiné drejt Peréndimit, mbetet
po ajo e viteve 90, por me njé ndryshim.
Shqiptarét nuk jané mé naivét e fillimit té
viteve 90, nuk besojné asnjé lloj vitrine.
Théné ndryshe, nuk kané mé pérfytyrime té
éndérrta. Si nuk kam as uné.

Sé fundi, pér té ilustruar naivitetin
tim té asaj kohe, po sjell njé shembull
kuptimploté. N€ njé nga daljet e mia té para
népér Europé, jam skandalizuar kur né
njé mbledhje dégjova diké, njé europiano-
peréndimor, t€ mbante njé diskutim fund
e krye antiamerikan. Nuk desha t’u besoja
veshéve. Kjo nuk pérputhej me pérfytyrimet
e mia té asaj kohe pér Peréndimin. Cka sot,
mé sé paku, do té tingéllonte njé idiotési! Por
le t€ kthehem mé miré tek ai muaj i nxehté
korriku i vitit 2002, kur vajta pér heré té
paré né Nju-Jork, te fémijét e mi.

Atéheré ata jetonin bashké& né njé
apartament té tipit “vagon”. dy dhoma
komunikuese, njéra mé e madhe (e vajzés),
ku kishin instaluar njé kondicioner, tjetra
mé e vogél (e djalit). Njé deré e ndante prej
tyre até gé po e quaj kuzhiné, e formuar nga
njé mjedis pér té€ ndenjur, me njé divan,
dy kolltuké dhe njé tryezé té ulét pérballé
televizorit. Pértej njé pareti vinte soba me
gaz, njé lavapjaté, né mes njé tryezé ngrénieje
me disa karrige, pra njé lloj “livingroom”-i.

Apartamenti, né katin e dyté té njé godine
tipike amerikane prej druri, me cati, me dy
kate dhe dy hyrje, ndodhej né Queens, né
rrugén “Regevood”. Pronare ishte njé zonjé
serbe. Nuk mé kujtohen as fytyra, as emri i
saj. Mbaj mend se ishte nja pesédhjeté apo
pesédhjeté e pesé vjece, ndodhej né Ameriké
prej rreth njézet vjetésh, por mezi lidhte dy
fjalé né anglisht. Mbaj mend, gjithashtu,
se kishte ardhur pér té bujtur tek ajo,
pér nja gjashté muaj, nusja e té birit nga
Beogradi, e cila e fliste anglishten miré dhe
punonte si shitése né njé dyqan té lagjes,
ku tregtoheshin veshje.

Njé buzémbrémje gruaja m’i mburri
fémijét, meé tha se ishin té€ edukuar. Po
rrinim te shkallét e jashtme té hyrjes, ajo,

vajza ime Elda dhe uné, né pritje té Danielit,
sot bashkéshort i saj, atéheré vetém i
fejuari, me té cilin se ku do té shkonim.
Megjithése ende nuk isha né gjendje té
lidhja as dy fjalé né anglisht, e kuptova
¢’'mé tha. Dukej qarté, marrédhénia e vajzés
me pronaren e shtépis€, e cila banonte
né katin poshté fémijéve, ishte shumé
miqésore dhe pér arsye qé mund té merren
me mend mé shkaktoi njé lloj mrekullimi.
Mé pas mésova se né fillim marrédhénia
nuk kishte gené dhe aq migésore me
djalin, Dorianin. Ky rrinte natén voné duke
punuar né kompjuter, luante me video etj.,
shkurt shkaktonte zhurma, qé pér shkak
té dyshemesé prej dérrase, dégjoheshin
poshté. Njé naté pronares i ge sosur durimi,
shkon né bodrum dhe ia ndérpret dritat. Im
bir, pa e zgjatur, lajméron policiné, q€ nuk
mungon té mbérrijé, dhe pronarja detyrohet
tia 1éshojé dritat sérish. Por ky kishte gené
vetém njé incident tashmé i kapércyer.
Sidoqofté, porosia e paré qé mé dhané
fémijét me té futur kémbét né shtépi ishte
qé pér sa kohé té géndroja atje, t€ mos
béja as zhurmén meé té vogél. Pér aq kohé
sa géndrova atje, rreth njé muaj e gjysmeé,
iu pérmbajta rreptésishté késaj porosie,

megjithése njé qejfmbetje e pata me serben.
Ajo i paskej théné vajzés se babai i tyre,
domethéné uné, nuk i vinte nénés as te thoi
i kémbés. Mé mbeti qejfi, nuk e pata té qarté
se né ¢’kuptim, sipas serbes, uné nuk i vija
gruas sime as te thoi i kémbés. Ndoshta
ngaqé Lili éshté e geshur, duket shumé mé
e re se uné, kur né té vérteté kemi vetém
katér vjet e gjysmé diferenceé.

Ajo ishte njé lagje e qgeté, vendi ku
banonin fémijét edhe mé i qeté. Pérballé
shtépis€é, matané rrugés, ndodhej njé
kishé, ku té dielave kishte gjalléri. Prapa
shtépisé, njé shkollé¢, edhe kjo fetare. Dhe
befasia mé e madhe: kambana e kishés, e
cila binte gjaté gjithé dités né orét e plota,
meé kujtoi kumbimin e dikurshém té Sahatit
té Elbasanit, rrézé té cilit ndodhej shtépia e
tim ati. E pabesueshme, e njéjta tingéllimé.

Nga njéra ané, rruga pérpara shtépisé
té nxirrte prané hapésirés sé& varrezave;
né anén e kundért, te njé rrugé me shumé
lévizje, né dy krahét e sé cilés vargézoheshin
ndértesa té uléta, njé, ose dykatéshe, plot
me dyqgane. Njé mjedis krejt i ndryshém nga
zemra e Nju-Jorkut, Manhatani. Sa heré
udhétoja me autobus dhe me tren pér té
shkuar gjékundi, né vajtje dhe né kthim mé
géllonte jo rrallé té dégjoja té flitej shqip.

Né até géndrim té paré né Nju-Jork,
prej njé muaji e gjysmeé, gjaté dy javéve té
para vizitova vende, ku mé voné, pér vite
me radhé, nuk e pata mé mundésiné té
shkoja prapé. Fémijét dhe Danieli, i vetmi
gé kishte makiné dhe banonte diku rreth
njézet minuta larg nesh, pér t€ mé sajdisur
sa t€ mundnin, si kishin sajdisur pérpara
meje Lilin, e rregulluan ti merrnin lejet e
pushimeve njéri pas tjetrit. Né fillim Elda
me té fejuarin. Pastaj Dori, por ky mundi
té mé shogéronte mé pak. Punonte né dy
shoqéri ajrore né aeroportin JFK, lodhej
shumé dhe paguhej pak, ikte né méngjes
herét nga shtépia dhe kthehej afér mesit té
natés, udhétimi vajtje-ardhje me autobus
i merrte shumé kohé. Po né até aeroport
punonte edhe vajza me té fejuarin. Elda, falé
italishtes, qé e zotéronte jo keq, fillimisht
kishte zéné vend te linja ajrore “Alitalia”,
né sektorin Check-in. Tashmé, pasi kishte
konkurruar me disa “rivalé” e “rivale”, qge
ngritur né detyré, shérbente né kullén e
kontrollit té€ Terminalit 4. Danieli punonte
né po até terminal, si supervizor i sallonit té
VIP-ave. Duke gené né njé detyré té tillé, ai
kishte marrédhénie me njé numér kantinash
vere né Long Island, njé krahiné plot diell,

